
Il-Qorti:- 

 

Rat ir-rikors ipprezentat fir-registru ta’ din il-Qorti nhar il-12 ta’ June 

2015 fejn l-attur talab lill-Qorti tikkundanna lill-konvenut ihallsu s-

somma ta’ sitt elef, hames mija u tmintax-il Euro u sbatax-il centezmu 

Euro (€6,518.17) rapprezentanti arretrati ta’ kera, pendenza ta’ 

kontijiet tad-dawl u ilma u hsarat u nuqqasijiet relattivament ghall-

fond Flat 2,Sunshine Flats, Triq ix-Xtut, Qawra likien mikri lill-

intimat. 

 

Bl-ispejjez u imghax kif deskritti fl-avviz, inkluz dawk tal-Mandat ta’ 

Sekwestru li gie ppresentat kontestwalment kontra l-konvenut li huwa 

ingunt in subizzjoni. 

 



Rat illi l-avviz ghas-smigh tal kawza u l-Avviz propjru gew notifikati 

lill-konvenut fis 6 ta’ Ottubru 2015, kif jidher a fol 6 tal-process.  

 

Illi fis-seduta tal-15 ta’ Ottubru 2015 l-attur pprezenta kapitolu fil-

konfront tal- konvenut (fol 8). 

 

Rat illi fis-seduta ta’ llum 19 ta’ Ottubru 2015 il-konvenut gie imsejjah 

izda ma deherx, la biex jikkontesta t-talba attrici u lanqas biex 

jirrispondi ghad-domandi in subizzjoni. 

 

Ghaldaqstant il-Qorti wara li semghet lill-avukat difensur ta’ l-attur 

jghid li d-debitu ghadu dovut issib li t-talba tal-istess attur tirrizulta 

gustifikata w timmerita konferma. 

 

Il-Qorti ghalhekk qieghda tilqa’ t-talba attrici w tikkundanna lil- 

konvenut ihallas lill-attur s-somma ta’ sitt elef, hames mija u 

tmintax-il Euro u sbatax-il centezmu (€6,518.17)  ghar-ragunijiet 

kif ahjar deskritt fl-avviz. 

 

Bl-imghax mid-data tas-sentenza sad-data tal-pagament effettiv u 

bl-ispejjez kontra l-konvenut kif mitluba. 

